
羸駿

作者：白居易

本作品收錄於《全唐詩/卷424》和《白氏長慶集/卷001》

驊騮失其主，羸餓無人牧。

向風嘶一聲，莽蒼黃河曲。

蹋冰水畔立，臥雪塚間宿。

歲暮田野空，寒草不滿腹。

豈無市駿者，盡是凡人目。

相馬失於瘦，遂遺千里足。

村中何擾擾，有吏征芻粟。

輸彼軍廄中，化作駑駘肉。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

